
IS THERE ANY CHANGE IN SUFI THOUGHT IN 

THE PEOPLE OF SINDH?  
A research analysis.  

Abstract 
Sindh is a land of Sufis since centuries. There are many great Sufis 

and Sufi poets like Shah Abdul Latif Bhitai, Sachal Sarmast, Sami, etc. 

who played a vital role regarding peace, brotherhood, religious harmony, 

liberalism and enlightenment through their actions and messages. Poetry 

is the strongest and most effective tool to preach and spread the message 

of love in the Subcontinent, which is why most Sufis of Sindh utilized 

this wisdom. 

The impact that mystic poetry has on the people of Sindh can be 

seen by observing the past. Since the last few years we see changes in the 

society and cases of extremism in Sindh like Noreen Laghari case, 

Safoor a incident, Ansarul Sharia etc. According to reports, youth and 
graduates from universities and colleges are involved in these cases. 

Before these cases there was reported involvement of uneducated 

and madressah students in such cases of religious extremism. This is the 

matter of great contemplation for our society. What is the strategy and 

role of our educational institutes and universities in the implementation 

of Sufism for a behavioral change in our student?.   

The question arises then, has the message of Sufism become 

obsolete for our society? Or is there another reason for the rise of 

extremist thought process in our youth? Or any fault in the role of  our 

media, social media, universities and learned persons to create awareness 

and spread the message of love, peace and harmony in the society.  

Not only does the given overview analyses the situation, but has 

also suggested about eradication of extremism through Sufism in this 

article.  

شعر ۽ ادب نه رُڳو اندر جي اظھار ۽ پنھنجن خيالن کي ٻين تائين پھچائڻ جو 

سُھڻو طريقو آهي پر ان جا مقصد هر دور ۾ تبديل ٿيندا رهيا آهن. شروعاتي شاعري 

حُسن ۽ عشق جي مضمُون تي آڌاريل هُجڻ سان گڎ تفريح ۽ سُرُور واري ملندي، هاڻي 

به اهو عنصر موجُود آهي. شاعري پڑهڻ سان به مزو اچي ٿو پر ان کي سازن تي ڳائڻ يا 

ٻُڌڻ سان تمام گهڻو سرُور ملي ٿو. سماج سُڌاركن شعر ۽ ادب جي انِ كارج سان 

ادب “واري خيال بدران ”  ادب، ادب لا“گڎ ان کي سماج سُڌارڻ ڏانھن پڻ موڙيو. هُنن 

لا آهي پر ان ”  زندگي لا واري خيال يا نظريي تي زور ڏنو. تفريحي ادب به زندگي

مان رڳو چَسُ حاصل ٿئي ٿو، كي عالم ان کي زندگي خراب كرڻ يا کارڻ سمجهن 

 ٿا. خاص كري سماج سڌارڪ اهڑي كلام کي نندين ٿا. تنهنكري ادب زندگي

لا جو عام مقصد انساني ترقي ۾ كردار ادا كرڻ کي سڎيو ويو.  شعر ۽ ادب کي 

عام ماڻھُن جي زندگي بھتر كرڻ ۽ شعُور اُڀارڻ لا كَتب آڻڻ ضروري سمجهيو ويو. 

مطلب ته اديب ۽ شاعر هك سماج سُڌارڪ به هُجڻ گهُرجي. هُو پنھنجين لکڻين 

وَسيلي سماج ۾ مثبت تبديلي به آڻينِ. اسان جا اكثر سنڌي شاعر ۽ اديب ان ئي 

رستي تي هلڻ وارا آهن. قاضي قادن، شاهه كريم، شاهه عبداللطيف ڀٹائي ۽ سچل 

سرمست کان وٺي حاجي احمد ملاح، شيخ اياز، اُستاد بُخاري، تاجل بيوَس، اَدل 

سُومري ۽ اياز گُل تائين جي شاعرن سنڌي سماج ۾ بھتر تبديلي آڻڻ لا شاعري 

 كئي آهي.

لڳ ڀڳ سمُورن شاعرن ميٺ محبت، امن ۽ آجپي جو پيغام ڏنو آهي. دُنيا جي 

شايد ئي كنھن شاعر سهپ، امن ۽ پيار خلاف شعر چئي نفرت پکيڑي هُجي. اسان 

کي پنھنجن سمُورن شاعرن تي فخر آهي، خاص كري صُوفي شاعرن تي، جن جو 

شعر نه رُڳو گهڻو مقبُول آهي بلكِه انتھائي سگهارو ۽ پُختو به آهي. سندن پيغام 

پھچائڻ لا هك ته سندن درگاهُون ۽ ميڈيا ذريعو آهن ٻيو سنڌ جا اعليٰ تعليمي ادارا 

۽ سنڌ حكُومت جا مُختلف ادارا وسيلو آهن. هتِي رُڳو اعليٰ تعليمي ادارن جو جائزو 

وٺنداسين ته اُتي صُوفين جي پيغام جو كيترو اثر ٿيو آهي؟ جيكڎهن اثر نه ٿيو 

ٿي وئي آهي؟  Outdatedآهي ته ڇا صُوفي شاعري پنھنجو اثر وِڃائي ويٺي آهي يعني 

 يا اسان جا تعليمي ادارا صحيح كم نه پيا كن؟

اعليٰ تعليمي ادارن جو بُنيادي مقصد تعليم، تحقيق ۽ تربيت وسيلي سماج 

کي ترقي ڏيارڻ، انساني دماغن جون صلاحيتون اُڀارڻ، كردار سازي كرڻ، سماجي 

برابري آڻڻ ۽ روشن خيالي وڌائڻ به آهي جيكا شعر ادب، فلسفي، نفسيات، لوڪ 

ڏاهپ وسيلي سوَلائي سان وڌي سگهي ٿي. بدقسمتي سان اسان جا اعليٰ تعليمي 

ادارا خاص كري يونيورسٹيون ڏينھون ڏينھن پنھنجي ذميواري کان پوئتي 

هٹنديون پيون وڃن. جيتوڻيك انھن بين الاقوامي سطح تي پاڻ مڃائيندڙ محقق، 

سائنسدان، تعليمي ماهر، فلاسافر ۽ مختلف شعبن جا ماهر پيدا كرڻ بند نه به كيا 

آهن ته گهٹائي ضرور ڇڎيا اٿن. اسان وٽ شعر ۽ ادب جي شعبي ۾ ته كجهه نه 

كجهه اسكالر ڏسڻ ۾ اچن ٿا  پر ٻين شعبن جهڑوڪ سائنس، معاشيات، فلسفي، 

سماجيات، نفسيات، سياست، طب وغيرهه ۾ آڱرين تي ڳڻڻ جيترا محقق، اسكالر 

۽ مڃيل عالم به شايد ئي ملن. گهڻي عرصي کان ڊاكٹر عبدالسلام ۽ سائين وڏل 

 شاهه جھڑو كو به پيدا نه ٿي سگهيو آهي. 

ان کوٽ ۽ جھالت سبب سنڌ جو صوفي مزاج تبديل ٿيڻ لڳو آهي. انتھا 

پسندي تيزي سان صوفي سوچ، مذهبي رواداري ۽ سھپ جي جا والاريندي پئي 

وڃي. پاكستان خاص كري سنڌ جون يونيورسٹيون، جيكي روشن خيالي ۽ 

لبرل سوچ پيدا كرڻ جون فيكٹريون ۽ سنڌ جي صوفي شاعرن حضرت شاهه 

عبداللطيف ڀٹائي، سچل سرمست ۽ ٻين  جي صوفياڻي پيغام پکيڑڻ جا اَڏا هونديون 

هيون سي هاڻي مذهبي انتھا پسندي، غير نظرياتي سياست، واپاري ذهنيت                     

)Commercialization ڏانھن ڊوڙنديون پيون وڃن. تازا ٿيل واقعا ۽ اَسھپ ۽ اڻبرابري (

ان جو چِٹو ثبوت آهن. مردان يونيورسٹي ۾ مشال خان جو قتل مُلك جي سمُورين 

يونيورسٹين جي مُنھن تي چماٽ آهي. سنڌ جي يونيورسٹين جي صورتحال به خراب 

ٿيندي پئي وڃي. جيكڎهن اهو سلسلو جاري رهيو ته هتي به جلد ئي مشال خان جھڑا 

قتل ٿي سگهن ٿا. انتھا پسندي جا كُجهه ٹيلر هتي به هلي چُكا آهن، جيكي 

 اسان جي اکين پَٹڻ لا کوڙ آهن. انھن مان كُجهه مثال هتي پيش كجن ٿا. 

اسماعيلين کي جنھن  46تي  2015-05-13كراچي ۾ ٿيل صفوران سانحي ۾  .1

بيدردي سان ماريو ويو اُن جو مثال نه ٿو ملي. اخباري رپورٹن مُطابق مارڻ وارا 

كي مدرسي جا پڑهيل نه هُئا نه ئي وري اڻپڑهيل هُئا بلكِه اُنھن جو تعلق اعليٰ 

تعليمي ادارن سان هو. سعد عزيز ٹن ٹن آ بي اي كراچي جو بزنيس 

گريجوئيٹ، اظھر عشرت سر سيد يونيورسٹي مان پڑهيل اليكٹرانك 

انجنيئر، حافظ ناصر پوسٹ گريجوئيٹ ۽ ٻيا به پڑهيل ڳڑهيل هُئا. انھن سمُورن 

گريجوئيٹس جي  سوچ ۽ فكر تي اعليٰ تعليمي ادارن جي نصاب ۽ ماحول 

 ضرور اثر ڇڎيو هُوندو. 

لياقت ميڈيكل يونيورسٹي جي شاگردياڻي نورين لغاري جو ڏهين فيبروري  .2

تي لاهور مان هك آپگهاتي بمبار جي   2017-04-14کان غائب ٿيڻ ۽  2017

حيثيت ۾ هٿ اچڻ هك يونيورسٹي ۾ موجُود مذهبي انتھا پسندي کي ظاهر 

پيدا ٿيڻ جي نشاندهي پڻ كري ٿو. ان تي به ”  سنڌي طالبان“كري ٿو بلكه 

 سنجيدگي سان سوچڻ جي سخت ضرورت آهي. 

ع جي شروع ۾ هولي ملھائڻ جي معاملي تي ٿيل 2017سنڌ يونيورسٹي ۾ سال  .3

ملاکڑو به اُتان جي سوچ کي ظاهر كري ٿو. مطلب ته سمُورن ادارن تائين جنونين 

 جي پھچ ٿي چُكي آهي.

انصار الشريعه هك تنظيم ظاهر ٿي، ميڈيا جي رپورٹن موجب ان ۾ پڑهيل  .4

 ڳڑهيل نوجوان شامل هُئا/آهن. 

تعليمي ادارن ۾ مذهبي تنظيمن جون سرگرميون ۽ سڄي سنڌ ۾ مدرسن ۾ پيل  .5

بركت، محرم الحرام، ربيع الاول، رمضان شريف ۽ ذوالحج ۾ ٿيندڙ جدت ۽ 

 شدت سوچن ۽ خيالن تبديل كرڻ ۾ اهم كردار ادا كيو آهي.

ع ۾ ڀٹ شاهه، 2011سنڌ ۾ صُوفي ازم جي تعليم ۽ پرچار لا سنڌ حكُومت  .6

 ضلعي مٹياري ۾ صوفي يونيورسٹي قائم كئي. اها به اصل كم نه پئي كري.

ع تي نيو ٢٠١٧هين جُون ١٢انِ حوالي سان روزاني كاوش حيدرآباد ۾ 

ع تي ٢٠١٧هين جُون ١٤سعيدآباد، ضلعي مٹياري جي محترم نذير كاكا ۽ 

شكارپور جي محترم عقيل عباس سومري جو خط هائيڈ پارڪ ۾ شايع ٿيو آهي. ان 

کان سوا قومي عوامي پارٹي جي سربراهه محترم اياز لطيف پليجي صُوفي 

ع تي ٢٠١٧هين جُون ١٧يونيورسٹي جو دورو كري پريس كانفرنس كئي جيكا 

 روزاني عوامي آواز، كاوش، ڊان ۽ ٻين اخبارن ۾ شايع ٿي.

ع واري كاوش ۾ نذير ٢٠١٧هين جُون ١٢“هتِي عقيل صاحب جو خط ڏجي ٿو 

احمد كاكا جو صُوفي يونيورسٹي ڀٹ شاهه بابت خط ڇپيو آهي. انِ حوالي سان 

وڌيك عرض ته جڎهن حكُومت صُوفي يونيورسٹي جو بُنياد وِڌو ته ڏاڍي خوشي ٿي 

پر جنھن طريقي سان يونيورسٹي جي شروعات كئي وئي آهي اُن تي ڏاڍي مايوسي 

ٿي. ابتدا ۾ ئي هن يونيورسٹي کي سنڌ يونيورسٹي جي ماتحت كري پوليٹيكل 

سائنس جي هك پروفيسر کي پھريان كوآرڊينيٹر ۽ پو پي وي سي مُقرر كيو ويو. 

ع ۾ هك اهڑي عورت پروفيسر کي وي سي مُقرر كيو ويو، جنھن کي ٢٠١٦وري 

صُوفي ازم ته پري جي ڳالھه پر شاهه ۽ سچل جو بيت به پڑهڻ نه ٿو اچي. جڎهن اهڑا 

ماڻھُو مُنتظم مُقرر كيا ويندا ته نتيجا به اهڑا ئي نكرندا. سنڌ حكُومت جي اهڑي 

فيصلي خلاف سُڄاڻ ڌُرين نه رُڳو اعتراض واريا پر احتجاج به كيا. اديبن ۽ شاعرن 

۾ عبدالغفار تبسم، ڊاكٹر مخمُور بُخاري، ڊاكٹر شير مھراڻي، عاجز رحمت ا 

لاشاري، رياضت ٻُرڙي ۽ ٻين جا اخبارن ۾ بيان به ڇپيا پر اُنھن تي كو ڌيان نه ڏنو 

ويو. تازو سنڌ جي وڏي وزير سچل سرمست جي عُرس جي موقعي تي درازا شريف ۾ 

صُوفي يونيورسٹي جي كئمپس قائم كرڻ جو اعلان كيو آهي، جنھن جي اسان 

آجيان كريون ٿا. ان سان گڎ اهو عرض به كريون ٿا ته سائين! جيكڎهن صُوفي 

يونيورسٹي کي فعال كرڻ چاهيو ٿا ته ڀلائي كري ان جو سربراهه به تصوف سان 

وابستا ماڻھُو کي مُقرر كريو! صُوفي يونيورسٹي جو مُكمل فوكس تصوُف تي 

 ”هُجڻ گهُرجي. ٻين مضمُونن لا ته لاڳاپيل يونيورسٹيون موجُود آهن.

صُوفين جي پيغام پکيڑڻ ۾ سندن فقيرن ۽ راڳين به وڏو كردار ادا كيو آهي. 

كي ڳائڻا ته ڳائيندا ئي رُڳو صُوفي شاعرن جو كلام آهن، جن کي صُوفي راڳي چيو 

وڃي ٿو. انِ سلسلي ۾ مُختلف درگاهن سان لاڳاپيل صُوفي ڳائڻا مشھُور آهن. مثال 

شاهه لطيف جي درگاهه، سچل سرمست جي درگاهه، درگاهه جهوڪ شريف ۽ ٻين 

درگاهن جا راڳي وغيرهه. هنِ وقت مانجهي فقير، سوڍل فقير وغيرهه گهڻا مشھُور 

آهن. مانجهي فقير هن دور جو صوفي آهي، جيكو ڳائڻ سان گڎ شاعري به كري ٿو. 

هو اكثر پنهنجي شاعري ئي ڳائيندو آهي. سندس ڳايل كجهه كلام ته تمام گهڻا 

 مقبول ٿيا آهن، جن ۾ نوجوانن کي هيٺيون كلام ڏاڍو پسند آهي: 

ــي، ــاس ــي پ ــان ج ــم ــو رح  ك

ــي،  ــاس ــي پ ــوان ج ــو آڀڳ  ك

 منهنجو سجدو انـهـي کـي آ

 جيكو آ انسان جي پـاسـي. 

هُن صوفيت جي پرچار لا مانجهائي جماعت جوڙي آهي. ان جماعت جو آشرم 

شهدادپور ويجهو ڳوٺ ٻرهوڻ ۾ قائم كيو اٿائين. كاوش شوبز آن لائين ۾ 

صوفي دين ڌرم بدران انسان جي دل ۽ دماغ کي “ڳالهائيندي مانجهي فقير ٻُڌايو هو ته 

تبديل كندا آهن، آ دقيانوسي تصوف کي نه مڃيندو آهيان. تصوف وقت جي 

حساب سان هلندو آهي. ائين ناهي ته تصوف سچل ۽ لطيف تائين ختم ٿي ويو. 

تصوف ۾ كيتريون ئي شيون وقت گذرڻ سان گڎ مُدي خارج ٿي چكيون آهن. 

تصوف وهندڙ درياهه آهي، ان ۾ ايندڙ تبديلين کي قبول كرڻ گهرجي. درگاهن تي 

انتهاپسندن جي قابض ٿيڻ سبب صوفين کي انٹري نه ٿي ڏني وڃي. ٻهراڙين ۾ 

تصوف جو پيغام عام كيو وڃي. سنڌ جو مستقبل ان ۾ آهي ته ماڻهو صوفين جو 

دامن پكڑين، كجهه نمائشي صوفين بدران ماڻهو لاكوفي صوفين جي پويان هلن. 

 )13-11-2017(روزاني كاوش 

مانجهي فقير ٿورن لفظن ۾ تصوف بابت وڏيون ڳالهيون چيون آهن. خاص 

كري صوفين جي درگاهن بابت سندس را تمام گهڻي اهميت واري آهي. درگاهن 

پنهنجو كردار سست كري ڇڎيو آهي يا تبديل كري ڇڎيو آهي، جنهن سان 

 اتهاپسندي کي فائدو پوي ٿو. ان سڄي ماحول جو اثر تعليمي ادارن تائين به پهچي ٿو. 

صوفيت کي وقت مطابق جاري رکڻ يا اختيار كرڻ به ضروري آهي. ان حوالي 

سان تعليمي ادارا توڙي عظيم صوفين جون درگاهون پنهنجو پنهنجو كردار صحيح 

 نموني ادا كن.

جيكي دوست چوَن ٿا ته صُوفيت جو كو فائدو ناهي اُهي مھرباني كري سنڌ 

جي سماج کي غور سان ڏِسن. انتھا پسندي جا ايكڑ ٻيكڑ واقعا ضرور ٿيا آهن، 

جن جو ذكر مُون هتِي كيو آهي. انھن واقعن کي سامھُون رکي مُون سُجاڳ ٿيڻ ۽ 

صُوفيت کي وڌيك پکيڑڻ جي گُذارش كئي آهي. تنھن هُوندي به سنڌي سماج ۾ 

 ڇا سنڌ جو صوفي مزاج تبديل پيو ٿئي؟

اسلام مذهب کان سوا ٻين مذهبن جھڑوڪ هندو، سِک، عيسائي وغيرهه سان اسان 

جو رويو ڀائپي وارو آهي. انھن سان گڎ کائڻ پيئڻ ۽ اُٿڻ ويھڻ ۾ كو فرق محسُوس نه 

كندا آهيون. ان سان گڎ سنڌ ۾ ئي غير سنڌين جو هندن سان رويو، اسلام آباد ۽ 

لاهور ۾ غير مُسلمانن سان سلُوڪ ڏِسندا ته اوهان کي سنڌين تي صُوفيت جي اثر جي 

خبر پئجي ويندي. ساڳي ريت كراچي، حيدرآباد ۽ ٻين شھرن ۾ رمضان شريف 

دوران پيدا ٿيل ماحول به كيترا ئي فرق واضح كندو. نج سنڌي ذهن اڄ تائين 

طالبانائيزيشن قبُول نه ٿو كري. هندن کي زوري مُسلمان كندڙ چند ماڻھُن کي 

سمُورن سنڌين جي سوچ نه ٿو چئي سگهجي. زوري مسلمان كندڙن کي سنڌي 

باشعور ماڻهو سٺو نه ٿو سمجهي. كي ته ان عمل خلاف احتجاج به كن ٿا. صُوفين 

 جي كري اكثر سنڌين جي سوچ روحل فقير واري آهي:

ــيــون وِچ وِڌائــون ويــر ــيــو مُســلــمــان، ٹ  هِــك هــنــدُو، ٻ

 اَنــڌن اُونــدهــه نــه لــھــي، تــن کــي ســچ چــوَنــدو كــيــر؟

ــر ــي ــه ــن گ ــي ــوس ــڑي ڏِٺ ــهِ ــي، گ ــن ج ــري ــه پ ــل راه  روح

ــر ــي ــه ڦ ــد ن ــن ــن ۾ ڦ ــھ ــن ــڑو، ج ــك ــي ــي ۾ ه ــڑن ــه رب م  ت

 جــا سُــتــي كــعــبــي وِچ ۾، ســا كــاڏي كــنــدي پــيــر؟

اسان سنڌين کي ان ڳالھه تي فخر هُوندو آهي ته اسان صوفي مزاج رکندڙ ۽ 

 لبرل آهيون. ٻاهران آيل ماڻھون انتھا پسند سوچ رکن ٿا. 

مذهبي انتھا پسندي واري سوچ هتان جي كجهه قديم رهواسين جي آهي يا 

تازو آباد ٿيلن جي آهي. هينئر ان بابت دليل ڏيڻ يا بحث كرڻ اجايو آهي. جيكي 

به ماڻھو سنڌ ۾ رهن ٿا اُنھن جو هر چڱو يا بُرو عمل سنڌ جي کاتي ۾  ئي ليکجي ٿو. 

تنهن كري روشن خيالي آڻڻ يا اُن کي وڌائڻ لا سڀني کي گڎجي كم كرڻو 

آهي. صُوفين جو پيغام اڄ به سماج سان مُطابقت رکي ٿو. اڄ جي حالتن سان ٺھكي 

اچي ٿو. اسان شايد انِ انتظار ۾ آهيون ته شاهه لطيف ۽ سچل سرمست پاڻ قبرن مان 

اُٿي اچي اسان جي كَنن ۽ ذهنن ۾ پنھنجو كلام ۽ پيغام اوتن، باقي اسان سندن 

رسالا نه پڑهنداسين؛ كلام نه ٻُڌنداسين. خاص كري نوجوانن جي دلچسپي گهٹبي 

 پئي وڃي. هُو مُطالعو نه ٿا كن.

حكومت، عالم ۽ سُڄاڻ ڌريون ڇا كن؟ ان حوالي سان كُجهه تجويزون 

 هتي ڏجن ٿيون.

هر مذهبي عبادت کي ذاتي عمل سمجهيو وڃي. ان خلاف فتوائن ۽ فيصلن تي   .1

 پابندي هنئي وڃي.

هر هك مذهب ۽ فرقي جو لازمي احترام كيو وڃي. مذهب جي توهين جي  .2

 صورت ۾ ماڻھن بدران عدالتون فيصلا كن. 

 ڇا سنڌ جو صوفي مزاج تبديل پيو ٿئي؟

سنڌ حكُومت سنڌ جي هر هك ڳوٺ ۾ لازمي اسكول کولي، جتي آبادي گهڻي  .3

هُجي اُتي كاليج ۽ يونيورسٹيون قائم كري ته جيئن مدرسن کولڻ جي 

 ضرورت نه پئي. 

نوَن مدرسن کولڻ تي مُكمل پابندي ۽ موجُود مدرسن ۾ جديد علم ۽ صوفياڻو  .4

 نصاب سختي سان لاڳو كيو وڃي.

پرائمري کان يونيورسٹي تائين نصاب ۾ تبديلي آڻي ان مان هر قسم جي نفرت  .5

پکيڑيندڙ مواد نه رڳو كڍيو وڃي بلكِه كُجهه لازمي مضمُونن جو واڌارو به 

)، سنڌ جي Theologyكيو وڃي. جهڑوڪ: اسلام کان سوا ٻين مذهبن جو علم (

صوفي شاعرن جي كلام ۽ پيغام تي ٻڌل مضمون ۽ انساني حقن بابت مضمون. 

توڙي جو اهي مضمُون مُختصر نموني پڑهايا وڃن ٿا پر انهن مضمونن کي 

لا لازمي كيو وڃي. سائنس وارا به پڑهن ته آرٹس وارا، كامرس   Disciplineهر

وارا، ميڈيكل وارا، اسلاميات وارا، ايجوكيشن ۽ بزنيس ايڈمنسٹريشن وارا به 

پڑهن. جيكي سنڌي ٻولي نه ٿا پڑهي سگهن اُنھن کي اُردو ۽ انگريزي ۾ ترجمو 

 كري پڑهايو وڃي.

يونيورسٹين ۾ ادبي ثقافتي ۽ غير نصابي سرگرمين ۽ خاص كري صوفياڻي  .6

 راڳ جي محفلن کي وڌايو وڃي.

 اسٹوڊنٹس يونينون بحال كرڻ سان گڎو گڎ اسٹڈي سركل به آباد كيا وڃن. .7

ميڈيا اهم كردار ادا كري سگهي ٿي. سنڌي ۽ اُردو ميڈيا، خاص كري   .8

ريڈيو، ٹي وي چينل پنھنجن پروگرامن ۽ ڊرامن وغيرهه ۾ به صُوفياڻي فكر کي 

نمايان شامل كن. شاهه لطيف، سچل سرمست، خواجا غُلام فريد، بابا بلهي 

 شاهه ۽ ٻين صوفي شاعرن جو كلام اُردو ۽ انگريزي ترجمي سان گڎ ڏين.

 اسان سڀ سوشل ميڈيا کي انِ مقصد لا كَتب آڻيون.  .9

اسكُولن، كاليجن ۽ يونيورسٹين جي اُستادن توڙي صحافين لا وركشاپ  .10

كرائي، اُنھن کي صوفياڻي فكر جي پرچار لا نه رڳو تيار كيو وڃي بلكِه هو 

 پنھنجو فرض سمجهي پرچار ۽ كائونسلنگ كن.

پرائمري تعليم تي وڌ ۾ وڌ ڌيان ڏئي، ان ۾ سنڌي ٻولي جي تعليم جو معيار وڌايو   .11

 وڃي ته جيئن شاهه، سچل ۽ ٻين صوفين کي پڑهڻ ۽ سمجهڻ ۾ سولائي ٿئي. 

قانون لاڳو كندڙ سمورا ادارا دهشتگردي خلاف جنگ وڙهن پيا پر ان سلسلي 

 ۾ کين اڃا وڌيك چست ٿيڻو پوندو. 

ان ۾ كو شك ناهي ته ڏنل تجويزن تي عمل كرڻ يا كرائڻ كو سوَلو كم 

ناهي پر ناممكن به ناهي. اهڑي ريت ان جو نتيجو تكڑ ۾ به نه نكرندو پر پك 

ڄاڻو ته سُتت ئي بھتر نتيجو نكرندو. ان لا حكومت پنھنجي حصي، اُستاد، 

 ڇا سنڌ جو صوفي مزاج تبديل پيو ٿئي؟

صحافي، سُڄاڻ ڌريون، سياسي، سماجي ۽ علمي ادبي تنظيمون پنھنجي پنھنجي 

حصي جو كم كن ته منزل پري ناهي. جيكڎهن دُنيا جي عظيم شاعر حضرت 

شاهه عبداللطيف ڀٹائي جي هيٺ ڏنل هك بيت تي ئي عمل كبو ته ٻيڑا پار ٿي 

 ويندا:

 روزا ۽ نــمــازون، اي پــــڻُ چَــڱــــو كــــم

 او كو ٻيو فھـم، جِـنـہ ۾ پَسَـڻُ پـريـن کـي.    (سـر آسـا)

دنيا ۾ هن وقت هٿيارن واريون جنگيون به هلن پيو، پر ان سان گڎ ذهانت 

ڏاهپ، علم ۽ ميڈيا/سوشل ميڈيا وسيلي به چوٽ جا مقابلا ٿين پيا. ماڻهن جا ذهن 

 تبديل كري نه رڳو  وسيلا ڦريا پيا وڃن پر هكٻئي کي مارايو به پيو وڃي. اهڑي

صورتحال ۾ سوچ تبديل كرائڻ واري جنگ تمام گهڻي اهم آهي. سوچن ۾ تبديلي 

امن، انصاف ۽ انساني ڀلي لا اچڻ گهرجي. اهڑي سوچ صوفيت وسيلي سولائي سان 

پيدا كري سگهجي ٿي، صوفين وٽ انساني ڀلائي جو هر نسخو موجود آهي. 

ضرورت ان ڳالهه جي آهي ته انهن نسخن کي سمجهجي ۽ صحيح استعمال كجي. 

صوفين جي كردار ۽ عمل کي ڏسنداسين ته انهن كڎهن به كنهن ماڻهو جو قتل 

ناهي كيو يا كرايو، جڎهن ته اسان وٽ مذهب جي نالي تي اڻڳڻيا انسان ماريا ويا 

 آهن. اهوئي سبب آهي ته سچل سر مست فرمايو ته:

 مـــذهـــبـــن مـــلـــك ۾، مـــاڻـــهـــون مـــنـــجـــهـــايـــا،

ـــلايـــا، ـــد ڀُ ـــيـــح ـــي، ب ـــزرگ ـــري ب ـــيـــخـــي پـــي  ش

ــايــا، ــدر وس ــن ــن م ــڑهــن، ك ــازون نــوڙي پ ــي نــم  ك

ـــــي. ـــــق ک ـــــل وارا عش ـــــق ـــــا، ع ـــــن آي ـــــي  اوڏو ك

 سچل سر مست وڌيك فرمائي ٿو ته؛

 وقــــت اهــــا ٿــــئــــي ويــــل، دُوئــــي دُور كــــرڻ جــــي

 كـــڍ مـــذاهـــب مـــن مـــان، ســـاجـــهـــر ســـاڻ ســـوَيـــل

ــل ــي ــر  م ــاك ــت ج ــب ــح ــي، م ــل ــان م ــن س ــوم ــدو م ــن  ه

ـــتـــان ٿـــيـــئـــي اَويـــلَ، اولـــهـــه ســـج نـــه اُلـــهـــي.  م

 روحل فقير مذهبي رواداري بابت كجهه هن ريت فرمائي ٿو ته؛ 

ـــــو، ـــــئ ـــــك ڏي ـــــري ه ـــــدر ۾، ٻ ـــــن ـــــد ۽ م ـــــج  مس

ــو، ــي ــن ك ــه ــن ــر ك ــف ــه ك ــو، ت ــي ــلام ا ك ــي اس  ج

 روحـــل كـــيـــئـــن پـــيـــو؟ خـــلـــل هـــن خـــلـــق ۾.

 ڇا سنڌ جو صوفي مزاج تبديل پيو ٿئي؟

اكثر صوفين جو پيغام پنهنجي خطي جي ماحول مطابق ۽ اتان جي ٻولي ۾ 

هوندو آهي، جنهن کي سمجهڻ انتهائي آسان هوندو آهي. اهو پيغام تمام گهڻو 

اثرائتو پڻ هوندو آهي. ان  ۾ مذهبي رواداري به هوندي آهي ته عام ماڻهن جي حقن جي 

ڳالهه به ٿيل هوندي آهي. جڎهن اسان سڀ هنِ ڌرتي جي عظيم صوفي شاعرن شاهه 

لطيف، سچل سر مست ۽ ٻين کي پنهنجو رهبر سمجهون ٿا ته پو انهن جي پيغام کي 

پکيڑڻ کان ڇوٿا كيٻايون؟ پنهنجا مزاج ڇو پيا مٹايون؟ اچو ته سنڌي صوفياڻي 

 مزاج کي اڳتي وڌايون!

